19. GASEN LORBIDEA ETA MANIPULAZIOA LABORATEGIAN

Laborategian gas baten lorbidea saio interesgarria da, non teknika bereziak erabiltzen diren, disoluzio prozesuetan erabiltzen ez direnak. Zinka eta azido baten arteko erreakzioan lortutako hidrogenoaren bolumena neurtuz kalkulatuko dugu elementuaren masa atomikoa, gas idealen ekuazioa aplikatuz. Laborategi mailan amoniako gasa lortuko dugu eta aztertuko ditugu gas honen zenbait propietate. 

Ba daude bide desberdinak hidrogeno gasa lortzeko laborategian. Hauetako bat azido ez oxidatzaileekin erredukzio potentzial negatiboko metalen erasoa da. Hidrogenoa oso gutxi disolbatzen da uretan eta gas ideal baten portaera erakusten du, oso presio altuetan eta oso tenperatura txikietan izan ezik. 

Saio honetan hidrogenoa sortzen da zink eta azido klorhidrikoaren arteko erreakzioan:

Zn (s) + 2 H+ (aq) ( Zn2+ (aq) + H2 (g)

Lortutako gasa biltzen da urez betetako probeta batean, ura daukan ontzi batean buruz behera sartuta dagoena. Horrela gasak probetako ura lerratuko du, askatutako gasaren bolumenaren neurketa ahalbideratuz

Gas idealen ekuazioak gasen oinarrizko lau ezaugarriak erlazionatzen ditu: presioa (P), tenperatura (T), bolumena (V) eta mol kopurua (n). Hiru aldagai ezagutuz gero laugarrena ondoko ekuazioaren bidez kalkula daiteke, gasa guztiz deskribatua geldituz: 

P V = n R T

Gas idealen ekuazioa aplikazio anitzen iturria da gasen portaera aztertu eta ezagutzeko. Laborategiko lanean aplikazioetako bat da masa atomikoen neurketa. 

Masa atomikoa kalkulatzeko aurreko ekuazioa modifikatu behar da, n(mol-kopurua)-ren ordez 

 erlazioa sartuz, m elementuaren masa eta M bere masa atomikoa direlarik. Honez gero ekuazio berria ondokoa litzateke: 

Uraren gainetik borbotearaziz bildu denez gasa saturatuta geldituko da ur-lurrinetan. Honez gero hidrogenoaren presioa kalkulatzeko ur-lurrinaren presioaren eragina kontuan hartu behar da ondoko moduan:

P H2 = P eguratsa - P ur-lurrina

Askatutako gasaren bolumena neurtu ondoren, zinkaren masa, tenperatura eta presioaren baldintza esperimentalak eta lan tenperaturan ur-lurrinaren presioa ezagunak direlarik, kalkulatua izan daiteke metalaren masa atomikoa

Hidrogenoa ez bezala amoniakoa gas toxikoa da, kolorgea, usain sarkorrekoa eta uretan oso disolbagarria. Brönsted base bezala jokatzen du ur disoluzioan ondoko orekaren arabera: 

NH3 (aq) + H2O (l) ( NH4+ + OH- (aq)

Kb (298 K) = 1.8 ( 10-5

Oreka kostanteak adierazten duenez amoniako gehiena ionizatu gabe aurkitzen da, hots, disoluzio diluituek ere amoniakoaren usain berezia mantentzen dute.

Laborategian amoniakoa lortzen da amonioaren gatz bat eta hidroxido baten arteko erreakzioan, ondoko moduan adierazten dena: 

NH4+ + OH- ( H2O + NH3 (
Amoniako gasak hidrogeno kloruroarekin erreakzionatzen du amonio kloruro solidozko ke txuriak osatuz: 

HCl (g) + NH3 (g) ( NH4Cl (s)
Solidoa den arren amonio kloruroa agertzen da oso partikula txiki eran, suspentsioan daudenak eta kea osatzen dutenak. Laborategietan beirazko objetuetan geruza txuri baten agerpena botiletatik askatutako amoniakoaren erreakzioaren ondorioa da azidoen lurrinekin, batez ere hidrogeno kloruroarekin 

Amoniakoak ere Lewis base bezala jokatzen du ioi metalikoekin kooodinatzen denean. Adibidez, Cu2+-zko ur disoluzio bat amoniakozko disoluzio bati gehitzen zaionean tetraamin kobre(II) ioia [Cu(NH3)4]2+ osatzen da, kolore urdin iluneko ioi konplexua dena 

TRESNERIA

Erloju beira

250 ml-ko probeta
Probeta txikia

5 ml-ko pipeta

800 ml-ko hauspeakin ontzia

Kitasatoa

6 saiodi eta tentegailua

Paper adierazlea


Egurrezko pintza
Gomazko tapoia (kitasatoari egokitzeko)

Tapoi zulatua (saiodirako)

Gomazko hodia

Beirazko hodi ukondotua

Eustoina

Pintza

Giltzaurra

ERREAKTIBOAK

Zn granaila
CuSO4.5H2O 0.2 M

NH4Cl
Fenolftaleina

NaOH
HCl komertziala

PROZEDURA

Hidrogenoaren lorbidea

Gas-kanpaian egin ondoko irudian agertzen den muntaia: 

Hartu kitasato bat eta estali gomazko tapoi batez. Kitasatoaren irteera lotu 250 ml-ko probeta batekin, gomazko hodi baten bidez. Probetak urez beteta eta buruz behera sartuta egon behar du urez betetako kristalisatzaile batean. Probetaren posizioa finkatu, eustoina, pintza eta giltzaurra erabiliz. 

Zink txiribilen bi lagin pisatu, bakoitza 0.3-0.4 g-koa. Probeta txiki batean nahasten dira 2 ml ur distilatu eta 8 mL HCl kontzentratu. Lortutako disoluzioa kitasatoan sartzen da. Ondoren, zinkaren lehenengo lagina erortzen utzi kitasato barruan eta azkar estali gomazko tapoiaz (eragiketa azkarra), eta emeki irabiatu matrazea hidrogeno gasaren askapena errazteko. 

Erreakzioa bukatutakoan gasaren bolumena irakurri eta idatzi presio eta tenperaturaren baldintza esperimentalak.

Errepikatu saioa zinkaren bigarren laginarekin. Saio bakoitzean lortutako emaitzarekin zinkaren masa atomikoa kalkulatu eta batazbestekoa atera.
Amoniakoaren lorbidea

Amoniakoa usain narrigarriko gasa izanik bere lorbidea eta propietateen azterketa gas kanpaian burutu behar da. 

Saiodi batean prestatu amonio klorurozko disoluzio kontzentratu bat gatzaren 1,5 gramo 3 ml uretan disolbatuz. Honi sodio hidroxidoaren kopuru estekiometrikoa eransten zaio. Berehala ikusten da gas askatzea. Usaintzeko sugarretik banatu eta eskuarekin hodiaren ahoan haize egin sudurrerantz.

Ondoren saiodia estaltzen da askatze-hodi bat daukan tapoi batekin. Hodi honen bukaera sartzen da ura daukan beste saiodi batean. Muntaia egin ondoren lehen saiodia emeki berotzen da, okertuta sugarretik pasatuz 2-3 minutuz (gas askatzerik ez balego erreakzioa berriro burutu). 
Ura zeukan saiodiko disoluzioa bitan banatu eta ondoko saioak burutu: 

a)
Lehen saiodiari fenoftaleina tanta batzuk erantsi.

b)
Bigarrenari Cu2+daukan disoluzio bat tanttaka erantsi
Erreakzio-saiodiarekin ondoko saioak burutu:

c)
Saiodiaren ahora hurbildu paper adierazlearen zati busti bat. 

d)
Azido klorhidrikoz bustitako hagatxo bat hurbildu saiodiaren ahora.

1)
 Zein muntaia egin duzu laborategian hidrogeno gasa lortzeko? Marraztu. Zein erreakzio kimikoan oinarritzen da lorbide hori? Idatzi
2)
Askatutako hidrogenoaren kantitatea neurtzeko ura jarri duzu probetan? Zergatik erabil daiteke ura? Aztertu
3)
Neurtutako hidrogenoaren bolumenak adierazi. Aipatutako bolumenak erabiliz 
kalkulatu zinkaren masa atomikoa. Kalkuluak aztertu (masa atomiko teorikoarekin 
alderatu).
4)
Zein metodo erabili duzu amoniako gasa lortzeko? Aztertu, gertatutako erreakzio kimikoa idatziz eta egindako kalkuluak adieraziz. Muntaiaren bukaeran ura daukan soiodi bat jartzen da, zergatik?
5)
Askatutako amoniakoaren bolumena neur al liteke hidrogenoaren kasuan erabilitako metodo berdinarekin? Zergatik?
6)
Amoniakozko ur disoluzio batean zein espezie daude presente? Zeinen kontzentrazioa da handiena? 
7)
Egindako lau saioetan (fenolftaleina, Cu2+-zko disoluzioa, pH papera eta HCl-z bustitako hagatxoa) lortutako emaitzak aztertu. Erreakzio kimikoak idatzi (b eta d ataletan)
HELBURUAK

KALKULUAK ETA GALDERAK

